[o0]
cC
(o]
@2
“\:
[oX
(o]
©
[ag]
I>a
©
[0]
—_
CIT
Yo}
N
N
(IU
©
>
>
?
«©
e}
X
x
[72)
[{e)
<
N
0]
o)
Q
L
>
O

DOG Diario Oficial de Galicia

DOG Num. 83 Martes, 2 de maio de 2023 Pax. 27089

+ + +
+ + +

IV. OPOSICIONS E CONCURSOS
AXENCIA GALEGA PARA A XESTION DO CONECEMENTO EN SAUDE

RESOLUCION do 20 de abril de 2023 pola que se convoca o proceso selectivo
para a provision, mediante contrato laboral temporal, dunha praza de titulado/a
superior da Unidade de Desenvolvemento e Innovacion Sanitaria para a xestion
do proxecto CIRCE.

A Axencia Galega para a Xestién do Cofecemento en Saude, creada polo Decre-
to 112/2015, do 31 de xullo, conta, dentro dos seus obxectivos estratéxicos, co de xestio-
nar e coordinar proxectos e programas de investigacion en materia sanitaria desenvolvidos
pola Conselleria de Sanidade, o Servizo Galego de Saude e outras institucions.

A Axencia Galega para a Xestion do Cofiecemento en Saude (ACIS) participa en calida-
de de afiliada no proxecto europeo Joint Action Transfer of Best Practices in Primary Care
(CIRCE), destinado a transferencia e implantacion de boas practicas na atencion primaria.
CIRCE enmarcase no programa EU4Health 2022. A duracién do proxecto abarca desde
o 1 de febreiro de 2023 ata o 31 de xaneiro de 2026.

Resumo do proxecto:

Titulo: Joint Action Transfer of Best Practices in Primary Care.
Acronimo: CIRCE.

Coordinador: Servizo Andaluz de Saude (SAS).

Duracién: 36 meses.

Grant agreement. 101082572.

Orzamento total: 9.736.139,24 €.

Orzamento ACIS: 159.947,88 €.

Cofinanciamento EU: 80 %.

CIRCE enmarcase no programa EU4Health 2022 e atdépase financiado pola Unidén Eu-
ropea nun 80 %. Este proxecto, coordinado polo Servicio Andaluz de Saude, conta coa
participacion de entidades do ambito sanitario de 14 Estados membros. A sua finalidade é

transferir e implantar seis boas practicas levadas a cabo na atencién primaria de catro Es-
tados (Bélxica, Espana, Portugal e Eslovenia) entre os 12 paises participantes restantes.
As boas practicas obxecto de transferencia foron seleccionadas pola Comision Europea e
son as seguintes:

1. Integrated Health Association-Region of Wallonia, Belgium.

2. TELEA: Home Telemonitoring in Primary Care for Chronic Disease and Covid-19-Ga-
licia, Spain.

3. Integrated Care for Complex Chronic Patients in Andalusia (Spain): Personalised
Care Action Plans (PAPS)-Andalusia, Spain.

4. Essencial Project: Adding Value to Clinical Primary Care Practice-Catalonia, Spain.

5. Health Action for Children and Youth at Risk & Health Action for Gender, Violence
and Lifecycle-Portugal.

6. Health Promotion Centres (HPC)-Slovenia.

A Lei 6/2022, do 27 de decembro, de orzamentos xerais da Comunidade Auténoma de
Galicia para 2023, prevé a contratacion de persoal laboral temporal para a realizaciéon de
actuacions previstas e dotadas de orzamento.

Polo exposto, en virtude das competencias atribuidas polo Decreto 112/2015, do 31 de
xullo, polo que se crea a Axencia Galega para a Xestién do Cofiecemento en Saude e se
aproban os seus estatutos (DOG n° 157, do 19 de agosto), esta xerencia

RESOLVE:

Anunciar a convocatoria dun proceso selectivo para a provision, mediante contrato la-
boral temporal, de un efectivo para traballar na execucién e xestién do proxecto CIRCE,
que se enmarca no Programa EU4Health 2022, e aprobar as bases que rexeran o proceso.

As bases reguladoras do indicado proceso incluense como anexo | desta resolucion.

Para participar nesta convocatoria os/as interesados/as utilizaran o modelo de solicitude
que se inclue no anexo |l.

Santiago de Compostela, 20 de abril de 2023

Antonio Fernandez-Campa Garcia-Bernardo
Xerente da Axencia Galega para a Xestion do Cofiecemento en Saude

ANEXO |
Bases da convocatoria

De conformidade co establecido no artigo 59 da Lei 16/2010, do 17 de decembro, de
organizacion e funcionamento da Administracion xeral e do sector publico autonémico de
Galicia, e no artigo 15 do Decreto 112/2015, do 31 de xullo, polo que se crea a Axencia
Galega para a Xestion do Conecemento en Saude, e se aproban os seus estatutos (DOG
num. 157, do 19 de agosto), a Xerencia da Axencia Galega para a Xestién do Cofiecemen-
to en Saude, no exercicio das competencias atribuidas, dispdn publicar as seguintes bases
para a seleccion dun efectivo para traballar na execucion e xestion do proxecto CIRCE, que
se enmarca no programa EU4Health 2022.

Primeira. Normas xerais
1.1. NUmero e caracteristicas das prazas.

Ao abeiro do artigo 59 da Lei 16/2010, do 17 de decembro, de organizacién e funcio-
namento da Administracion xeral e do sector publico autonémico de Galicia, convécase o
proceso selectivo para a contratacion dun efectivo para traballar na execucién e xestion do
proxecto CIRCE, persoal laboral temporal (grupo |, categoria 4) cunha das titulacions de
grao (ou licenciado) recollidas no punto 2.1.3 das presentes bases.

A persoa seleccionada vai traballar na execucion e xestion do indicado proxecto e levara
a cabo as funcidéns que a seguir se relacionan:

— Preparar, organizar e dinamizar as reuniéns de traballo, seminarios, obradoiros e si-
milares sobre as boas practicas na atencidén primaria, que tefian caracter transnacional e
que se realicen co resto dos socios do proxecto e outros axentes implicados, asi como a
sua participacion en calquera das rexions europeas en que tefian lugar. O seu idioma de
traballo sera o galego, o castelan e o inglés.

— Representar a ACIS nas reunidns dos diferentes foros, redes e organismos europeos
sobre boas practicas en atencidon primaria que tefan relacién co proxecto nos paises en
que se celebren, asi como a interlocucidén con outros axentes publicos e privados europeos
relacionados co proxecto. O seu idioma de traballo sera o galego, o castelan e o inglés.

— Coordinar e realizar, en galego, castelan e inglés, informes, publicacions e comu-
nicaciéns de actividades e resultados do proxecto relacionados coas boas practicas na

atencién primaria, asi como calquera outro documento necesario para o desenvolvemento
e difusion deste.

— De acordo coa normativa, regulamentacion e practicas do proxecto europeo EU4Health,
preparar informes e follas de calculo necesarias para a xestion do proxecto; asi como
desenvolver metodoloxias de control deste e indicadores de seguimento.

— Calquera outra funcion non definida aqui e considerada desde a ACIS relacionada coa
execucion do proxecto CIRCE.

* Numero de efectivos: 1.

* Lugar de realizacion: en Santiago de Compostela, ainda que tera que facer despraza-
mentos a outros paises de Europa.

« Centro directivo: Area de Desenvolvemento e Innovacién Sanitaria da Axencia Galega
de Cofiecemento en Saude, adscrita @ Conselleria de Sanidade a través do Servizo Galego
de Saude, en Santiago de Compostela.

* Duracién: a duracién estimada é desde a formalizacion ata o 31 de xaneiro de 2026.

De acordo co artigo 15 da Lei 6/2022, do 27 de decembro, de orzamentos xerais da
Comunidade Autébnoma de Galicia para 2023, a duracién do contrato queda condicionada
a que exista crédito adecuado e suficiente na aplicacion orzamentaria que corresponda,
computado sempre na sua proxeccién anual.

1.2. Retribucions.

As retribucions seran as establecidas para o grupo correspondente de acordo coa es-
trutura salarial definida nos artigos 25 e 26 do V Convenio colectivo unico para o persoal
laboral da Xunta de Galicia, recollidas no anexo VIl da Orde do 19 de xaneiro de 2023 pola
que se ditan instrucions sobre a confeccion de ndminas do persoal ao servizo da Adminis-
tracion autonémica para o ano 2023 (DOG num. 14, do 20 de xaneiro).

1.3. Modalidade de contrato.

A persoa seleccionada asinara un contrato de traballo laboral temporal de duracion de-
terminada, segundo o definido na disposicion adicional quinta do Real decreto lei 32/2021,
do 28 de decembro, de medidas urxentes para a reforma laboral, a garantia da estabilidade

no emprego e a transformacién do mercado de traballo, cumprindo o establecido no Real
decreto lexislativo 2/2015, do 23 de outubro, polo que se aproba o texto refundido da Lei
do Estatuto dos traballadores, e na demais lexislacion vixente que resulte de aplicacion.

1.4. Incompatibilidades.

A persoa contratada estara sometida ao réxime xeral de incompatibilidades do persoal
ao servizo das administracions publicas e as demais disposicidons complementarias.

Segunda. Requisitos dos aspirantes

Para seren admitidos no proceso de seleccién, os/as aspirantes deberan posuir no dia
da finalizacion do prazo de presentacion de solicitudes e manter ata o momento da toma de
posesion como persoal laboral temporal os seguintes requisitos, agas o certificado médico
referente ao recollido no punto 2.1.5, que debera acreditarse no momento da contratacion.

2.1.1. Nacionalidade.
a) Ter a nacionalidade espanola.
b) Ser nacional dalgun dos Estados membros da Unién Europea.

¢) Ser nacional dalgun Estado en que, en virtude dos tratados internacionais subscritos
pola Union Europea e ratificados por Espania, lle sexa aplicable a libre circulacion de tra-
balladores.

d) Tamén poderan participar, calquera que sexa a sua nacionalidade, os cénxuxes dos
espanois e dos nacionais doutros Estados membros da Union Europea, sempre que non
estean separados/as de dereito. Nas mesmas condicidons poderan participar os seus des-
cendentes e os do seu conxuxe sempre que non estean separados/as de dereito, sexan
menores de vinte e un anos ou maiores da dita idade dependentes.

e) Ter residencia legal en Espafia, no caso de tratarse de estranxeiros non incluidos nos
puntos anteriores.

2.1.2. |dade.

Teren cumpridos dezaseis anos de idade.

2.1.3. Titulacion académica.

— Estar en posesion dunha titulacién de grao (ou equivalente) en administracion e direc-
cion de empresas, economia, dereito.

— Nivel de inglés C1 ou equivalente, de acordo coa taboa de equivalencia de certificados
publicada o 7 de xullo no DOG e relacionado coa Orde do 21 de xufio de 2016, da Conse-
lleria de Cultura, Educacion e Ordenacion Universitaria, pola que se modifica a Orde do 18
de febreiro de 2011 e na que se establece o procedemento de acreditacidon da competencia
en idiomas do profesorado.

No caso de titulacidéns obtidas no estranxeiro, deberan acreditar que esta en posesion
da correspondente validacion ou da credencial que acredite, de ser o caso, a homologacion
do titulo. Este requisito non sera de obrigacidon aos aspirantes que obtivesen o recofece-
mento da sua cualificacion profesional no ambito das profesions reguladas, ao abeiro das
disposiciéns de dereito da Union Europea.

2.1.4. Conecemento do idioma galego.

Acreditar o cofiecemento do idioma galego: Celga 4, titulo de perfeccionamento do idio-
ma galego ou estudos equivalentes.

2.1.5. Capacidade funcional.

Posuir as capacidades e aptitudes fisicas e psiquicas que sexan necesarias para o
desempefo das correspondentes funcions ou tarefas.

2.1.6. Habilitacion.

Non ter sido despedido/a mediante expediente disciplinario de ningunha Administracion
publica ou dos 6rganos constitucionais ou estatutarios das comunidades auténomas, nin
atoparse na situacion de inhabilitacion absoluta ou especial para o desempefo de empre-
gos ou cargos publicos por resolucion xudicial, cando se trate de acceder &8 mesma cate-
goria profesional a que se pertencia.

No caso de nacionais doutros Estados, non ser inhabilitado/a ou en situacién equiva-
lente, nin ter sido sometido a sancién disciplinaria ou equivalente que impida no Estado de
procedencia 0 acceso ao emprego publico nos termos anteriores.

Terceira. Presentacién de solicitudes

De conformidade co establecido no artigo 59 da Lei 16/2010, do 17 de decembro, de
organizacioén e funcionamento da Administracion xeral e do sector publico autonémico de
Galicia, ademais dos/das posibles candidatos/as seleccionados polo Servizo Publico de
Emprego, ao cal se cursara a oferta xenérica do posto obxecto desta convocatoria, aque-
las persoas que desexen formar parte no presente proceso selectivo deberan presentar
a documentacion que a continuacién se sinala, tendo en conta que no suposto de que os
documentos sexan fotocopias, estas teran que estar debidamente compulsadas:

a) Instancia. Segundo o modelo contido no anexo Il que se xunta a estas bases.

b) Curriculum vitae pormenorizado e debidamente xustificado, onde se acredite a sua
traxectoria e experiencia profesional, asi como os titulos, cursos e diplomas obtidos que se
valoraran, se é o caso, no proceso de seleccion.

c¢) Fotocopia compulsada da ou das titulaciéns académicas obtidas, que, no caso de se
obteren no estranxeiro, debera estar homologada en Espafia.

d) Acreditacion da posesion dun certificado, como minimo, de nivel C1 ou equivalente de
acordo coa taboa de equivalencia de certificados publicada o 7 de xullo no Diario Oficial de
Galicia e relacionado coa Orde do 21 de xufio de 2016, da Conselleria de Cultura, Educa-
cién e Ordenacion Universitaria, pola que se modifica a Orde do 18 de febreiro de 2011 e
se establece o procedemento de acreditacion de competencia en idiomas de profesorado.

e) Acreditacién da experiencia profesional, mediante o informe da vida laboral expedido
pola Tesouraria Xeral da Seguridade Social, e certificado expedido polos érganos compe-
tentes en materia de persoal da correspondente organizacién onde veian desempefiando
0s servizos que especifique a categoria, as funciéns e o periodo (con data de inicio e re-
mate do contrato) en que estivo traballando o/a aspirante.

f) Copias compulsadas de certificados de asistencia a cursos ou similares directamente
relacionados coas funcidns propias dos postos obxecto desta convocatoria. Sera necesario
que figure neles o nimero de horas certificadas.

g) Cando se trate de aspirantes nacionais doutros paises, deberan presentar fotocopia
compulsada dos certificados de estudos cursados de castelan que acrediten suficiente-
mente os seus cofiecementos deste idioma.

h) Fotocopia compulsada do titulo acreditativo de superacién do Celga 4, curso de per-
feccionamento de galego ou equivalente, debidamente homologado polo érgano compe-
tente en materia de politica linglistica da Xunta de Galicia, de acordo coa disposicion
adicional segunda da Orde do 16 de xullo de 2007 pola que se regulan os certificados
oficiais acreditativos dos niveis de conecemento da lingua galega (Diario Oficial de Galicia

numero 146, do 30 de xullo).

O enderezo que figura nas instancias considerarase o unico valido a efectos de notifica-
cions e seran responsabilidade exclusiva do/da candidato/a tanto os erros na sua consig-

naciéon como a comunicacion de calquera cambio do dito domicilio.

Para que tenan validez neste proceso selectivo, os documentos que se presenten de-
beran estar expedidos nalgunha das linguas oficiais da Comunidade Auténoma de Galicia
(galego ou castelan); no caso de documentos expedidos noutras comunidades auténomas,
para que tefan validez deberan estar redactados en castelan ou traducidos por titulado/a
ou polo organismo correspondente. Tratdndose de documentos expedidos nun pais es-
tranxeiro, deberan estar debidamente traducidos, validados e apostilados pola oficina di-

plomatica espafola. Loxicamente este paragrafo non fai referencia as publicacions.

A presentacion da/das solicitude/s farase no Rexistro da Axencia Galega para a Xestién
do Cofiecemento en Saude (avda. Fernando de Casas Novoa n°® 37-1° portal A, Santiago
de Compostela) ou nos lugares previstos no artigo 16 da Lei 39/2015, do 1 de outubro, do

procedemento administrativo comun das administracions publicas.

O mesmo dia da sua publicacién no Diario Oficial de Galicia, as presentes bases es-
taran disponibles na paxina web da Axencia Galega para a Xestiéon do Cofiecemento en

Saude (https://acis.sergas.es).

O prazo de presentacién de solicitudes sera de 15 dias habiles desde o dia seguinte ao

da sua publicacion oficial.

Para calquera aclaracion ou informacion adicional, os/as interesados/as poderanse por
en contacto telefénico co Servizo de Xestién da Axencia Galega para a Xestion do Corie-
cemento en Saude a través do numero de teléfono 981 55 51 03 ou a través do correo

electrénico xestion.acis@sergas.es

Cuarta. Baremo de méritos. Acreditacion de méritos e desempates

Para establecer a orde de prelacién na puntuacion dos/das aspirantes que corresponda

a acreditacién de méritos establecida nas presentes bases, aplicarase o seguinte baremo:
4.1. Servizos prestados: ata un maximo de 18 puntos.

1. Por cada mes de servizos prestados na Xunta de Galicia na mesma categoria a que

se pretende acceder: 0,30 puntos ao mes.

2. Por cada mes de servizos prestados noutras administracions ou organismos publicos

nas mesmas categorias: 0,15 puntos ao mes.

3. Por cada mes de servizos prestados nas empresas privadas e noutros organismos de

caracter privado na mesma categoria: 0,10 puntos ao mes.
A suma da puntuaciéon dos numeros 1, 2 e 3 non podera exceder os 18 puntos.

Todos os meéritos relativos a experiencia profesional teran que ser xustificados docu-

mentalmente.

Os prestados na Xunta de Galicia ou noutras administracions publicas poderan acredi-

tarse por calquera destes dous medios:

— Certificado expedido polos 6rganos competentes en materia de persoal da correspon-
dente Administracion onde vefian desempefiando os servizos, que inclua a categoria € o

periodo (con data de inicio e remate do contrato) nos cales estivo traballando o/a aspirante.

— Informe da vida laboral expedido pola Tesouraria Xeral da Seguridade Social (que

recolla o/os periodos de tempo alegados).

No caso de empresas privadas e outros centros de caracter privado, debera achegarse
xunto co informe da vida laboral expedido pola TX da Seguridade Social un certificado
coa relacion de proxectos en que estivo involucrado e/ou as actividades realizadas polo/a

traballador/a e a sua duracion, debidamente asinado pola empresa.

4.2. Formacién académica relacionada: ata un maximo de 2 puntos.

« Pola titulacidn de mestrado relacionado coa innovacion, xestion e direccion, economia
da saude ou equivalentes (1 punto por cada mestrado relacionado).

* Polo diploma de estudos avanzados ou similar (1 punto).
* Pola titulacion de doutor (2 puntos).
4.3. Formacién continuada: ata un maximo de 4 puntos.

Por cada curso relacionado coas tarefas que vai desenvolver organizado e impartido
directamente pola Escola Galega de Administracién Publica, a Axencia Galega de Cofece-
mento en Salde, a Academia Galega de Seguridade Publica, o INAP, as escolas oficiais de
formacion das restantes comunidades auténomas ou da Administracion xeral do Estado,
as universidades, o SEPE, a Direccion Xeral de Formacién Ocupacional da Conselleria de
Traballo, cursos de formacion continua do AFEDAP, segundo a relacién de materias que
se establece na convocatoria.

Para a valoracién establécese a seguinte puntuacion:

* Cursos de 15 horas ou mais e menos de 25 horas: 0,2 puntos por cada curso.

* Cursos de 25 horas ou mais e menos de 75 horas: 0,3 puntos por cada curso.

* Cursos 75 horas ou mais: 0,5 puntos por cada curso.

4.4. Cofhecemento acreditado de idiomas oficiais da UE: ata un maximo de 2 puntos.
*» Grao superior ao Celga 4 no caso de idioma galego: 0,5 puntos.

* Equivalente ou maior ao C2 no caso de idioma inglés: 1,5 puntos.

* Polo cofiecemento doutros idiomas europeos: ata un maximo de 2 puntos:

o Equivalente ou menor ao B1: 0,2 puntos por cada idioma.

o Equivalente ao B2: 0,3 puntos por cada idioma.

> Equivalente ao C1: 0,5 puntos por cada idioma.

> Equivalente ou maior ao C2: 1 punto por cada idioma.

Os méritos para ter en conta neste proceso valoraranse con referencia ao dia inmedia-
tamente anterior, incluido, ao da publicacién desta convocatoria.

4.5. Entrevista persoal: ata un maximo de 2,5 puntos.

Consistira nunha entrevista persoal non eliminatoria para valorar o grao de adecuacion

dos aspirantes.

Pasaran a esta segunda fase os/as aspirantes que tiveran as 10 mellores puntuacions
na valoracion de méritos.

A entrevista versara sobre o curriculum vitae dos/das aspirantes, as funciéns que van
desempefar no posto de traballo e os seus cofiecementos sobre as materias relacionadas

co obxecto do proxecto.

Para a realizacidn da entrevista, que podera ser telematica, disporase dun tempo maxi-
mo de quince (15) minutos. A entrevista cualificarase de 0 a 2,5 puntos.

De producirse empate na puntuacion, acudirase para dirimilo & outorgada polos méritos
alegados segundo a orde establecida neste anexo e, de persistir, a favor da primeira letra
do primeiro apelido, segundo a orde establecida anualmente na resolucion da Conselleria
de Facenda e Administracién Publica pola que se publica o resultado do sorteo a que se
refire o Regulamento de seleccion de persoal da Administracion da Comunidade Autonoma
de Galicia.

No obstante o anterior, no suposto de infrarrepresentacion do sexo feminino nos termos
establecidos no artigo 49 do Decreto lexislativo 2/2015, do 12 de febreiro, que aproba o
texto refundido das disposiciéns legais da Comunidade Auténoma de Galicia en materia de
igualdade, o primeiro criterio de desempate sera o de ter a condicion de muller.

Quinta. Tribunal de seleccion

O tribunal cualificador deste proceso nomearao a Xerencia da Axencia Galega para a
Xestién do Coflecemento en Saude, conforme o previsto no artigo 11 do V Convenio colec-
tivo Unico para o persoal laboral da Xunta de Galicia.

Asi mesmo, lémbrase que & Comision de Seleccion resultanlle de aplicacion as instru-
cions relativas ao funcionamento e a actuacion dos tribunais de selecciéon do 11 de abril
de 2007 e o acordo adoptado no Consello da Xunta de Galicia do 8 de abril de 2010.

Sexta. Admisién dos/das aspirantes e baremaciéon dos méritos

6.1. Unha vez rematado o prazo de presentacion de solicitudes, farase publica na paxina
web da Axencia Galega para a Xestion do Cofiecemento en Saude (https://acis.sergas.es) a
relacion provisional de admitidos/as e excluidos/as para a praza obxecto desta convocato-
ria, asi como as causas da sua exclusion.

Poderanse formular alegaciéns contra a listaxe provisional nun prazo de cinco dias habi-
les, contados a partir do seguinte ao da sua publicacién na paxina web da Axencia Galega
para a Xestion do Cofiecemento en Saude.

As alegacions presentaranse no Rexistro da Axencia Galega para a Xestion do Co-
fAecemento en Saude (avda. Fernando de Casas Novoa n° 37-1° portal A, Santiago de
Compostela) ou nas oficinas previstas no artigo 16 da Lei 39/2015, do 1 de outubro, do
procedemento administrativo comun das administracions publicas.

A estimacion ou desestimacion das ditas reclamacions entenderase implicita na publica-
cion da relacion definitiva de admitidos e excluidos.

6.2. O proceso constara de duas fases:

Primeira fase: valoraciéon de méritos. A puntuacion maxima da fase de méritos sera de
vinte e seis puntos (26).

Segunda fase: realizacion dunha entrevista. A puntuacion maxima da entrevista sera de
2,5 puntos (2,5).

6.2.1. Primeira fase: o tribunal procedera a unha baremacién provisional dos méritos
alegados polos/as aspirantes con expresién da puntuacion obtida nunha orde decrecente
de maior a menor puntuacion.

Poderanse formular alegacions contra a baremacion da listaxe provisional nun prazo de
cinco dias habiles, contados a partir do seguinte ao da sua publicacion na paxina web da
axencia.

As alegacions presentaranse no Rexistro da Axencia Galega para a Xestion do Co-
fAecemento en Saude (avda. Fernando de Casas Novoa n°® 37-1° portal A, Santiago de
Compostela) ou nas oficinas previstas no artigo 16 da Lei 39/2015, do 1 de outubro, do
procedemento administrativo comun das administracions publicas.

A estimacién ou desestimacion das ditas alegacions entenderase implicita na publica-
cién da puntuacion definitiva da primeira fase do proceso.

6.2.2. Segunda fase: consistira nunha entrevista persoal non eliminatoria para valorar o
grao de adecuacion dos/das aspirantes.

Pasaran a esta segunda fase os/as aspirantes que tivesen as 10 mellores puntuacions
na valoracion de méritos.

A entrevista versara sobre o curriculum vitae dos/das candidatos/as, as funcions que
van desempefiar e 0s seus cofilecementos sobre proxectos e politicas ou programas comu-
nitarios relacionados coa |+D+i. Parte da entrevista podera desenvolverse en inglés.

Para a realizacién da entrevista disporase dun tempo maximo de quince (15) minutos.
A entrevista cualificarase de 0 a 2,5 puntos.

O tribunal de seleccidn publicara na web da Axencia Galega para a Xestion do Cofiece-
mento en Saude (https://acis.sergas.gal/) os nomes dos/das convocados/as a esta fase, o
lugar e a data e hora de realizacion da entrevista.

Os/as convocados/as deberan presentarse no lugar indicado co orixinal do DNI, permiso
de conducir ou, na sua falta, pasaporte.

Unha vez realizadas as entrevistas, o tribunal publicara na web https://acis.sergas.gal/
a listaxe coa puntuacion provisional dos/das aspirantes.

Poderanse formular alegacions contra as puntuacions provisionais da segunda fase nun
prazo de tres (3) dias habiles, contados a partir do seguinte ao da sua publicacion.

6.3. Unha vez transcorrido o prazo de alegaciéns, o tribunal procedera a puntuacion
global definitiva dos aspirantes que realizaron as duas fases do proceso, que sera elevada
a Xerencia da Axencia Galega para a Xestion do Conecemento en Saude para que dite
resolucion coas puntuaciéns globais definitivas polo mesmo medio que as listaxes provisio-
nais, con expresion da puntuacion obtida nunha orde decrecente.

6.4. O/a primeiro/a aspirante da lista definitiva publicada sera o/a candidato/a
seleccionado/a para a cobertura da praza obxecto desta convocatoria, e debera presentar
no prazo de cinco (5) dias habiles, desde que se faga publica a dita lista, a seguinte docu-
mentacion ante a axencia:

- Tarxeta sanitaria e/ou numero de afiliacion a Seguridade Social.

- Certificado médico oficial ou informe de saude nos cales se acrediten os aspectos
sinalados na base 2.1.5.

- Declaracion, baixo a sua responsabilidade, de non ter sido separado/a do servizo
de ningunha Administracion publica en virtude de expediente disciplinario nin encontrarse
inhabilitado/a por sentenza firme para o exercicio de funcidns publicas para os efectos de
acreditar os aspectos sinalados na base 2.1.6.

6.5. Se o/a candidato/a seleccionado/a non presenta a documentacion indicada no pun-
to anterior no prazo establecido, ou presenta a sua renuncia a contratacioén para o posto
para o cal foi seleccionado/a (caso en que se fara mediante solicitude expresa ao respecto,
no mesmo prazo sinalado no punto anterior), resultara, en calquera caso, automaticamente
seleccionado/a o/a seguinte aspirante segundo a orde de prelacion da lista, que debera
presentar nun novo prazo de cinco dias habiles desde o remate do anterior a documenta-
cion citada no punto 6.4. Procederase desta forma ata que un/unha aspirante presente no
prazo e validamente a sua documentacion.

6.6. Logo de seleccionado/a o/a candidato/a e presentada a sua documentacion, segun-
do o establecido nos puntos anteriores, unha vez comprobado o cumprimento dos requisi-
tos exixidos, procederase a formalizacion da contratacion obxecto da convocatoria.

6.7. Se aolongo da duracion do proxecto se produce a baixa do/da aspirante contratado/a,
procederase ao chamamento, para a cobertura deste, do/da seguinte aspirante segundo a
orde de prelacién da lista resultante desta convocatoria.

Sétima. Norma derradeira

7.1. Todas as resolucions do proceso de seleccidon publicaranse na paxina web da Axen-
cia Galega para a Xestion do Coflecemento en Saude na epigrafe de avisos e tamén no de
transparencia e bo goberno.

7.2. Esta convocatoria, as suas bases e cantos actos administrativos deriven dela ou da
actuacién do tribunal, co caracter de definitivos ou que, sendo de tramite, decidan sobre
o fondo do asunto, poderan ser impugnados polos/as interesados/as no prazo e na forma
establecidos pola Lei 39/2015, do 1 de outubro, do procedemento administrativo comun
das administracions publicas.

CVE-DOG: 246sxkb6-3vy6-at25-qre6-y3aopfris2n8

ANEXO lI

Solicitude de participacion

Datos persoais:

Primeiro apelido: Segundo apelido: Nome:
DNl/pasaporte: Nacionalidade:
Enderezo: Teléfono:

Correo electrénico: Data nacemento:
SOLICITO:

Primeiro. Ser admitido/a na convocatoria para a provision, mediante contrato laboral tem-
poral, da praza de titulado/a superior como xestor do proxecto CIRCE.

Segundo. Para tal efecto presento a seguinte documentacién: (relacionar a documenta-
cion).
Lugar, data e sinatura

Santiago de Compostela, de de 2023

Xerencia da Axencia Galega para a Xestion do Cofecemento en Saude
Avda. Fernando de Casas Novoa n° 37-1° A (edificio CNL), San Lazaro
15707 Santiago de Compostela (A Corufia)

